
ва малакасини ошириш институти, психология 
фанлари доктори, профессор 

бўлими психологик хизмат бошлиғи. 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Bizga maʼlumki, insonlarning yashash tarzi, tugʻilishi va to umri tugagunicha, anʼanaga, 

tarixan shakllangan odatlarga tayanib yashaydi. Bunda har bir millatning alohida bir-biridan 

farq qiluvchi jihatlari bilan birga bir-biriga oʻxshash jihatlari ham boʻladi. Masalan, dunyo 

millatlarining deyarli hammasida toʻy marosimida boʻlajak er va xotinning uzuk taqish, niyat 

qilib bir-biriga sogʻ va kasal holda ham, qiyinchilik davrda ham birga boʻlishga soʻz berishligi, 

birgalikda niyat qilib aylanishi, sayr qilishi va hakozo. Shu kabi boshqa milliy qadriyatlarimiz 

tarixiy anʼanaga aylanib yillar davomida insonlarda milliylik ruhini, ularda tugʻilib oʻsgan ona 

yurtiga, oilasiga nisbatan milliy gʻurur va faxr tuygʻularini shakllanishiga taʼsir qilib, xalqning 

ichki hayotiga singib ketgan. Shu maʼnoda, oʻzlikni anglash tuygʻusi sharq mutafakkirlari 

taʼlimotida alohida ahamiyat kasb etgan. 

Markaziy Osiyo mutafakkirlari taʼlimotida milliylik, milliy iftixor, millatparvarlik, millat 

gʻurur tushunchalariga va uning jamiyat xalq hayotidagi oʻrni haqida koʻplab fikrlar bildirilgan 

boʻlib, uning oʻziga xos xususiyatlari toʻgʻrisida ham mushohadalar koʻrsatib oʻtilgan. 

Bizga maʼlumki Oʻrta Osiyodan ilm-fan sohasining gullab-yashnashi, yanada rivoj topishi 

uchun koʻplab ishlar qilingan. Masalan, turli hajmda tarixiy manbalar qoldirilib, ular kitobcha, 

asar, teriga, taxtaga, toshlarga yozilgan holatda bizning davrgacha saqlanib, hozirgi kunda ham 

ilm-fan, taʼlim sohasining rivojlanishiga katta hissa qoʻshib kelmoqda. Bunday 

mutafakkirlardan Abu Ali Ibn Sino, Abu Rayhon Beruniy, Abu Nasr Farobiy, Jaloliddin Rumiy, 

Imom al-Buxoriy, Amir Temur, imom al-Buxoriy, Imom at-Termiziy, Ahmad al-Fargʻoniy, 

Bahouddin Naqshband, Xoja Ahmad Yassaviy, Najmiddin Kubro, Mahmud az-Zamaxshariy, Xoja 

Ahrori Valiy, Abduxoliq Gʻijduvoniy kabi buyuk ajdodlarimizning, Abdulla Qodiriy, Abdurauf 

Fitrat, Abduhamid Choʻlpon, Mahmudxoʻja Behbudiy, Usmon Nosir va boshqa koʻplab buyuk 

zotlarni aytib oʻtish mumkin. 

Komillikka eltuvchi axloqiy fazilatlar hamda yoshlarda oʻz yurti va ota-onasini koʻz 

qorachigʻiday asrash kabi iftixor ruhida tarbiyalashda mutafakkir Jaloliddin Rumiyning tasnifi 

va tavsiflari diqqatga sazovordir. Ayniqsa, allomaning “Masnaviy” nomli asari boʻlib, 

“Masnaviy”da soʻzning asl mohiyati shundan iboratki, bu “nay” oʻz Nayistoniga qaytishni 

xohlaydi va qayta oladi, qaytishi ham shart. Unga qaytish oʻz asliga qaytish demakdir. Ammo 

Mavlono bu fikr atrofida juda koʻp axloqiy, irfoni va ijtimoiy bahs-u munozaralar, farzandlarni 

shu yurtga sadoqat va fidoiylik ruhida va umuman bu jahon borligʻiga aloqasi boʻlgan 

masalalarni oʻrtaga tashlaydi.  

Insonni ona yurtga munosib, kamolot sari yetaklaydigan har qanday taʼlimot oʻz 

yoʻnalishi, oʻz tartib-qoidasi va oʻz tamoyillariga asoslangan holda ish yuritadi. Shu maʼnoda, 

komil inson sifatlarga ega boʻlish har bir odamning orzu-armoni deb qaraladi. Bundan yana shu 

ham maʼlum boʻladi-ki, oʻrta asrlardagi yaxshi axloq, komil inson haqidagi tushunchalar bir 

tomondan, jami ruhiy-maʼnaviy qudrat, aql-u zakovat, yaxshi sifatlarini oʻzida 

mujassamlashtirgan mavhum bir zot tushunchasi, ikkinchi tomondan, shu choʻqqiga intilib, 

muayyan martabalarga erishgan kishilar deb hisoblangan. 

Markaziy Osiyo mutafakkirlari taʼlimotida vatanni ulugʻlash, ota-onani eʼzozlash, iftixor 

tuygʻulari toʻgʻrisida, ayniqsa komil inson gʻoyasi haqida koʻplab fikr-mulohazalar bildirilgan. 

Komil inson gʻoyasi nafaqat alohida shaxslarni, balki bu¬tun-butun xalqlarni yuksak taraqqiyot 

sari yetaklagan, ularni maʼnaviyat va maʼrifat sohasida tengsiz yutuqlarga ilhomlantirgan. 

Komillikni orzu qilmagan, barkamol avlodlarni voyaga yetkazish haqida qaygʻurmagan 

xalqning, millatning kelajagi yoʻq. Bunday xalq va millat tanazzulga mahkum. Mavlono 

Jaloliddin Rumiy insonning komil inson boʻlib yetishishi, uning tarbiyasi, dunyoqarashi, sogʻligi, 

hurmat eʼtibor qozonishi, ilmli, baxtli boʻlishi, oʻzining tugʻilib oʻsgan yurtiga fidoiy boʻlishi, ota-

onasi va oʻz gʻururini himoya qilishi, umuman olganda, inson nomiga munosib boʻlib yetishishi 

uchun zarur boʻlgan xislatlarni oʻzining qarashlarida bayon etgan. 

Markaziy Osiyo xalqlarining keyingi ming yillik tarixida turlicha anʼana va odatlarning 

shakllanib qolishi va rivojlanishi kuzatish mumkin.  

Sohibqiron Amir Temur bobomiz: “Askarlari baquvvat el qudratli boʻlur, qudratli elning 

askarlari baquvvat boʻlur”, degan. 

Buyuk bobokalonlarimiz Sohibqiron Amir Temur ham, Alisher Navoiy ham, Zahiriddin 

Muhammad Boburlar ham qachondir oʻsmir boʻlgan, ota-onasi, murabbiylari tarbiyasida yurti, 

ota-onasi va xalqi gʻururi, iftixori uchun kurashuvchi, insoniy kamolotga koʻtarilgan. 

Farzandlarimiz Navoiy bobosidek ulugʻ inson boʻlsin degan niyatda ismini Alisher 

qoʻyamiz-u, lekin koʻp-koʻp hollarda uning tarbiyasi, iqtidori yuzaga chiqishida beparvo 

boʻlamiz. Mehrimizni, yaxshi gapimizni undan ayaymiz. Shu maʼnoda oʻsmirni tushunish, 

tushunishga intilish juda muhimdir. Undagi iqtidorni yuzaga chiqarishda oʻz vaqtida qilingan 

eʼtibor, oʻz vaqtida aytilgan bir ogʻiz qanoatbaxsh yaxshi gap hal qiluvchi ahamiyat kasb etishi 

mumkin. 

Yosh Alisherning soʻlim gʻazallarini tinglab, ustoz Lutfiyning olqishlashi, Sohibqiron 

bobomizga pirlari bergan fatvo nainki ular hayotida, balki tariximizda qanday oʻrin tutganini 

xayoldan oʻtkazsangiz, oʻrinli fikr va maslahatning salohiyati, gʻayrat-shijoatli shaxslarga 

taʼsirini yaqqol tasavvur etasiz. 

Mutafakkir Voiz al-Koshifiyning aytganidek, “Har kishida muloyimlik, xushmuomalalik 

bor boʻlsa, fayz, kamol topishidan oʻzga ehtimol yoʻqdir. Har kishi badfeʼl boʻlsa, beobroʻ 

boʻlishdan boshqa chora yoʻqdir. Xushfeʼllik, muloyimlik hamma neʼmatlarning yaxshirogʻidir” 

[2]. 

Markaziy Osiyoning ilgari yashab ijod qilgan mutafakkirlari xotirasini tiklash, bu borada 

tarixchi olimlarning farzandlar tarbiyasi haqidagi fikrlari, saʼy-harakatlarini amalga oshirishni 

davomiyligi sifatida mustaqillik yillarida bir talay ishlar amalga oshirildi. Bu borada 

Oʻzbekiston Respublikasi Vazirlar Mahkamasining “Xalqaro Amir Temur jamgʻarmasini qoʻllab-

quvvatlash toʻgʻrisi”da (1996), “Temuriylar tarixi davlat muzeyini tashkil etish chora tadbirlari 

toʻgʻrisi”da (1996), “Fayzulla Xoʻjayev tavalludining 100 yilligini nishonlash toʻgʻrisi”da (1996), 

“Abdurauf Fitrat tavalludining 110 yilligini nishonlash toʻgʻrisi”da (1996), “Jaloliddin 

Manguberdi tavalludining 800 yilligini nishonlash toʻgʻrisi”da (1999), “Muhammad Rizo 

Erniyozbek oʻgʻli Ogahiy tavalludining 190 yilligini nishonlash toʻgʻrisi”da (1999), YuNESKO 

qaroriga binoan “Alpomish” eposi yaratilganligining 1000 yilligini nishonlash toʻgʻrisi”da 

(1999), “Burxoniddin Margʻinoniy tavalludining 910 yilligini nishonlash toʻgʻrisi”da (2000), 

“Imom Moturidiy tavalludining 1130 yilligini nishonlash toʻgʻrisi”da (2000), “Avesto”ning 

yaratilganligini 2700 yilligini nishonlash toʻgʻrisida”gi (2001) va hokazolar kabi qarorlarining 

tarixiy ahamiyati beqiyosdir. 

Oʻzbekiston Respublikasi Prezidenti tarixchi olimlarga murojaat qilib, “Sizlar 

millatimizning haqiqiy tarixini yaratib bering, toki u xalqimizga maʼnaviy kuch-qudrat baxsh 

etsin, gʻururini uygʻotsin”, degan edi. Demak, tarixchilarimizning ilm borasida qilayotgan har 

bir ishi yoshlar tarbiyasida muhim iz qoldirishi, qolaversa ularda yurtga muhabbat, ota-onaga 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

286 

hurmat, anʼana va urf-odatlarimizni eʼzozlash kabi tuygʻularni shakllantirishda nihoyatda oʻrni 

kattadir. 

Bizga maʼlumki, yoshlarga taʼlim-tarbiya berish, ularda milliy gʻurur, iftixorni 

shakllantirish har jihatdan har xil sohadagi olib borilayotgan ishlarga bogʻliq, albatta.  

Mustaqilligimizni qoʻlga kiritgan kundan boshlab oʻtgan yillarga eʼtiborimizni 

qaratadigan boʻlsak, juda koʻp bunyodkor ishlari amalga oshirildi. Bunda tarixiy 

obidalarimizning qaytadan tiklanishi, taʼmirlanishi, buyuk ajdodlarimiz ruhlarini pok etish, har 

bir yosh avlod taʼlim-tarbiyasini chuqur masʼuliyat bilan his etgan holda ularga bilim berish, 

ularni jismonan baquvvat, aqlan kuchli boʻlishlari uchun imkoniyat va shart-sharoitlar yaratish 

kabi ishlar amalga oshirildi. Bunday bunyodkor ishlarning natijasida ularda yurt uchun fidoiy, 

ota-onasi va xalqini eʼzozlab, qadrlovchi insonlarni voyaga yetkazish mumkin. 

Yoshlarga ajdodlarimizdan qolgan madaniy merosga muhabbat, xususan, milliy urf-

odatlarimiz, rasm-rusumlarimiz, bayram-sayllarimizga sadoqat, yaratilgan buyuk 

imkoniyatlarni qadriga yetgan holda oʻzi va yurti kelajagi uchun doimo olgʻa intilib borishida, 

ularga bugungi kunda insonning oʻzi bir qadriyat ekanligi, insonparvar, demokratik jamiyat 

sharoitida butun jamiyat, butun davlat insonga xizmat qilishi zarurligini, har qanday qonun, har 

qanday qoida yoki nizom insonni eʼzozlashga qaratilganligini ishonarli dalillar, ilmiy 

argumentlar, oʻtmishning achchiq tajribasini har tomonlama tahlil qilish yordamida 

tushuntirilib berilishi zarur. 

Mustabid tuzumi davrida milliy oʻzligimizni, biz qanday millat ekanligimizni anglashga 

boʻlgan tabiiy intilish johilona inkor etilar edi. Navroʻz, Ramazon, qurbon hayitlari kabi koʻplab 

muqaddas milliy bayramlar taqiq etilgan edi. Amur Temur, imom al-Buxoriy, Imom at-Termiziy, 

ahmad al-Fargʻoniy, Bahouddin Naqshband, Xoja Ahmad Yassaviy, Najmiddin Kubro, Mahmud 

az-Zamaxshariy, Xoja Ahrori Valiy, Abduxoliq Gʻijduvoniy kabi buyuk ajdodlarimizning, Abdulla 

Qodiriy, Abdurauf Fitrat, Abduhamid Choʻlpon, Mahmudxoʻja Behbudiy, Usmon Nosir kabi 

milliy ozodlik harakati fidoiylarining nomlarini xalqimiz xotirasidan oʻchirib tashlashga 

harakat qilingan edi. Bu davrda jamiyatda xalqimiz, millatimiz ruhiyatiga mos boʻlmagan oʻzga 

maʼnaviy va axloqiy qadriyatlar shakllantirila boshlangan edi. 

Bugun Oʻzbekistonda yangi jamiyat qurish bir tomondan, xalqimiz uchun muqaddas 

boʻlgan qadriyatlarga va ulkan tarixiy merosga tayangan boʻlsa, ikkinchi tomondan, umum 

eʼtirof etilgan demokratik tamoyil va meʼyorlarga rioya qilingan holda amalga oshirilmoqda.  

“Bunga erishmoq uchun tinimsiz intilish, jamiyat hayotining barcha sohalarini 

takomillashtirish, umuminsoniy qadriyatlarni ijodiy oʻrganib, oʻz zaminimizga tatbiq etish 

lozim. Shu bilan birga milliy oʻziga xosligimizni, asrlar sinovidan oʻtgan anʼanalarimizni, 

hamisha iymon – eʼtiqod bilan yashash kabi hayotiy tamoyillarimizni ham saqlab, yuksaltirib 

borishimiz zarur” [1]. 

Milliy oʻzlikni anglash insonning maʼnaviy ehtiyojini qondirishga xizmat qiladigan, shu 

bois insoniyat tomonidan qadrlanadigan, madaniy, maʼnaviy mafkuraviy, siyosiy, iqtisodiy 

omillarning majmuidir. 

Eng oliy qadriyat insonning oʻzidir. Xalqimizning ulugʻ farzandlari Yusuf Xos Xojib, 

Ahmad Yugnakiy, Ibn Sino, Beruniy, Ahmad Yassaviy, Amir Temurlar, Alisher Navoiy, Bobur, 

Ulugʻbek, Mashrab, Nodirabegim singari buyuk ajdodlarimizning boy betakror meroslarini 

oʻrganish hozirgi kunning asosiy masalalaridan birdir.  

Shu maʼnoda, fan-taʼlim rivojlanishi va taʼlim-tarbiyaning izchil amalga oshirilishi milliy 

oʻzlikni anglash va yoshlarda milliy madaniyatga xos boʻlgan merosni va urf-odat anʼanalarni 

singdirishni yanada koʻproq taqozo etadi. 

